МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

Монгол Улсын Их Хурлын 2017 оны хаврын ээлжит чуулганы 
Аюулгүй байдал, гадаад бодлогын байнгын хорооны 

7 дугаар сарын 04-ний өдөр /Мягмар гараг/-ийн 

хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 14 цаг 32 минутад Төрийн ордны  “Г” танхимд эхлэв. 

Чөлөөтэй: Т.Аюурсайхан, О.Баасанхүү, Б.Бат-Эрдэнэ, Г.Занданшатар, Б.Наранхүү, Н.Оюундарь, Л.Оюун-Эрдэнэ, О.Содбилэг.
Нэг. Нэгдсэн Үндэстний Байгууллагын “Дугуйт тээврийн хэрэгсэл, тэдгээрт суурилуулан ашиглаж болох тоног төхөөрөмжүүд болон эд ангид зориулсан техникийн нэгдсэн шаардлагыг батлах тухай, эдгээр шаардлагыг үндэслэн олгох албан ёсны баталгаануудыг харилцан хүлээн зөвшөөрөх тухай хэлэлцээр”-ийн төсөл /Засгийн газар 2017.06.13-ны өдөр өргөн мэдүүлсэн, зөвшилцөх/

Хэлэлцэж буй асуудалтай холбогдуулан Зам, тээврийн хөгжлийн сайд Д.Ганбат, Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын дарга С.Батболд, мөн яамны Стандарт, нормативын хэлтсийн дарга Ж.Сэрээтэр, Шинжлэх Ухаан Технологийн Их Сургуулийн Механик тээврийн сургуулийн багш И.Базаррагчаа нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Түвшинбилэг, Б.Гандиймаа нар байлцав. 


Хууль санаачлагчийн илтгэлийг Зам, тээврийн хөгжлийн сайд Д.Ганбат танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно. 

Ж.Энхбаяр: - Нэгдсэн Үндэстний Байгууллагын “Дугуйт тээврийн хэрэгсэл, тэдгээрт суурилуулан ашиглаж болох тоног төхөөрөмжүүд болон эд ангид зориулсан техникийн нэгдсэн шаардлагыг батлах тухай, эдгээр шаардлагыг үндэслэн олгох албан ёсны баталгаануудыг харилцан хүлээн зөвшөөрөх тухай хэлэлцээр”-ийн төслийг дэмжиж, Засгийн газарт гарын үсэг зурахыг зөвшөөрье гэсэн санал хураалт явуулъя. 

Зөвшөөрсөн:
 11

Татгалзсан: 

  0

Бүгд:


 11

100 хувийн саналаар санал дэмжигдлээ.

Байнгын хорооноос гарах санал, дүгнэлтийг Засгийн газарт хүргүүлэхээр тогтов.

Уг асуудлыг 14 цаг 39 минутад хэлэлцэж дуусав. 
Хоёр. Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан, “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2017.06.15-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/

Хэлэлцэж буй асуудалтай холбогдуулан Гадаад харилцааны сайд Ц.Мөнх-Оргил, Гадаад харилцааны яамны төрийн нарийн бичгийн дарга Д.Даваасүрэн, мөн яамны Санхүү, эдийн засгийн хэлтсийн даргын үүргийг түр орлон гүйцэтгэгч Д.Байгалмаа, мөн хэлтсийн нягтлан бодогч Д.Уранбилэг, Сангийн дэд сайд Х.Булгантуяа, Батлан хамгаалахын дэд сайд Т.Дуламдорж, Зэвсэгт хүчний жанжин штабын дарга Д.Даваа, мөн штабын Санхүүгийн хэлтсийн дарга Ц.Ганбат,  Монгол Улсын Ерөнхий аудитор Д.Хүрэлбаатар, Үндэсний аудитын газрын Санхүүгийн аудитын газрын захирал бөгөөд тэргүүлэх аудитор Ц.Наранчимэг, мөн газрын Гүйцэтгэлийн аудитын газрын захирал бөгөөд тэргүүлэх аудитор М.Давааням, Чанарын баталгаажуулалтын албаны дарга бөгөөд тэргүүлэх аудитор Ц.Батбаяр, Санхүүгийн аудитын газрын менежер С.Оюунгэрэл, Я.Самбууням, Г.Гүнжидмаа, гүйцэтгэлийн аудитын менежер Л.Эрдэнэчулуун, Онцгой байдлын ерөнхий газрын дарга Т.Бадрал, мөн газрын Бодлого зохицуулалт, хамтын ажиллагааны газрын дарга Л.Өлзийбаяр, Цөмийн энергийн комиссын дарга Г.Манлайжав, мөн комиссын Ажлын албаны Тамгын газрын дарга Ц.Отгонцэцэг, Цөмийн аюулгүй байдлын бодлогын газрын дарга Э.Нямдаваа нар оролцов. 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Түвшинбилэг, Б.Гандиймаа нар байлцав. 

Хууль санаачлагчийн илтгэлийг Сангийн дэд сайд Х.Булгантуяа, аудитын дүгнэлтийг Монгол Улсын Ерөнхий аудитор Д.Хүрэлбаатар нар танилцуулав. 


Хууль санаачлагчийн илтгэл болон аудитын дүгнэлттэй холбогдуулан Улсын Их Хурлын гишүүн Н.Энхболд, Я.Санжмятав, Ж.Энхбаяр, Д.Цогтбаатар нарын тавьсан асуултад Гадаад харилцааны сайд Ц.Мөнх-Оргил, Гадаад харилцааны яамны төрийн нарийн бичгийн дарга Д.Даваасүрэн, Үндэсний аудитын газрын дарга бөгөөд Монгол Улсын Ерөнхий аудитор Д.Хүрэлбаатар, мөн газрын Санхүүгийн аудитын газрын захирал бөгөөд тэргүүлэх аудитор Ц.Наранчимэг нар хариулж, тайлбар хийв.


Байнгын хорооноос гарах санал, дүгнэлтийг Төсвийн зарлагын хяналтын дэд хороонд хүргүүлэхээр тогтов.


Уг асуудлыг 15 цаг 16 минутад хэлэлцэж дуусав.

Хуралдаан 15 цаг 16 минутад түр завсарлаж, 17 цаг 00 минутад эхлэв.

Гурав. Монгол Улсын Засгийн газар, Дэлхийн банкны Олон Улсын хөгжлийн ассоциаци хоорондын “Эдийн засгийн удирдлагыг дэмжих хөтөлбөрийн Хөгжлийн бодлогын зээл 1”-ийн санхүүжилтийн хэлэлцээрийн төсөл /Засгийн газар 2017.06.21-ний өдөр өргөн мэдүүлсэн, зөвшилцөх/


Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Хөгжлийн санхүүжилтийн газрын дарга Б.Доржсэмбэд, мөн газрын Зээл, тусламжийн бодлогын хэлтсийн дарга Э.Болор, мөн хэлтсийн ахлах мэргэжилтэн М.Аясгалан нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Түвшинбилэг, Б.Гандиймаа нар байлцав. 


Хууль санаачлагчийн илтгэлийг Сангийн дэд сайд Х.Булгантуяа, Төсвийн байнгын хороо, Эдийн засгийн байнгын хороодоос гаргасан санал, дүгнэлтийг Аюулгүй байдал, гадаад бодлогын байнгын хорооны дарга Ж.Энхбаяр нар танилцуулав. 


Хууль санаачлагчийн илтгэлтэй холбогдуулан Улсын Их Хурлын Н.Энхболдын тавьсан асуултад Сангийн дэд сайд Х.Булгантуяа хариулж, тайлбар хийв. 

Ж.Энхбаяр: - Монгол Улсын Засгийн газар, Дэлхийн банкны Олон Улсын хөгжлийн ассоциаци хоорондын “Эдийн засгийн удирдлагыг дэмжих хөтөлбөрийн Хөгжлийн бодлогын зээл 1”-ийн санхүүжилтийн хэлэлцээрийн төслийг дэмжиж, Засгийн газарт гарын үсэг зурахыг зөвшөөрье гэсэн санал хураалт явуулъя.

81.8 хувийн саналаар санал дэмжигдлээ.

Байнгын хорооноос гарах санал, дүгнэлтийг Засгийн газарт хүргүүлэхээр тогтов.

Уг асуудлыг 17 цаг 05 минутад хэлэлцэж дуусав.
Дөрөв. Монгол Улсын Засгийн газар, Японы Олон Улсын хамтын ажиллагааны байгууллага хооронд байгуулах “Төсөв, нийгэм, эдийн засгийн шинэчлэлийн хөгжлийн бодлогын зээл”-ийн санхүүжилтийн хэлэлцээрийн төсөл /Засгийн газар 2017.6.30-ны өдөр өргөн мэдүүлсэн, зөвшилцөх/


Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Хөгжлийн санхүүжилтийн газрын дарга Б.Доржсэмбэд, мөн газрын Зээл, тусламжийн бодлогын хэлтсийн дарга Э.Болор, мөн хэлтсийн мэргэжилтэн Л.Мөнхтуяа нар оролцов.
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Түвшинбилэг, Б.Гандиймаа нар байлцав. 

Хууль санаачлагчийн илтгэлийг Сангийн дэд сайд Х.Булгантуяа танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.


Ж.Энхбаяр: - Монгол Улсын Засгийн газар, Японы Олон Улсын хамтын ажиллагааны байгууллага хооронд байгуулах “Төсөв, нийгэм, эдийн засгийн шинэчлэлийн хөгжлийн бодлогын зээл”-ийн санхүүжилтийн хэлэлцээрийн төслийг дэмжиж, Засгийн газарт гарын үсэг зурахыг зөвшөөрье гэсэн санал хураалт явуулъя.

81.8 хувийн саналаар санал дэмжигдлээ.

Байнгын хорооноос гарах санал, дүгнэлтийг Засгийн газарт хүргүүлэхээр тогтов.

Хуралдаан 42 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 17 цаг 10 минутад өндөрлөв.

Тэмдэглэлтэй танилцсан:


АЮУЛГҮЙ БАЙДАЛ, ГАДААД


БОДЛОГЫН БАЙНГЫН


ХОРООНЫ ДАРГА                                                                  Ж.ЭНХБАЯР


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
7 ДУГААР САРЫН 04-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Энхбаяр: - Байнгын хорооны гишүүдийн ирц бүрдсэн тул өнөөдрийн хуралдааныг нээснийг мэдэгдье. Хэлэлцэх асуудал танилцуулъя. 
Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгдсэн тайлан болон “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төсөл, 2 дахь хэлэлцүүлэг байгаа. Монгол Улсын Засгийн газар Дэлхийн банкны Олон улсын хөгжлийн ассоциаци хоорондын “Эдийн засгийн удирдлагыг дэмжих хөтөлбөрийн Хөгжлийн бодлогын зээл 1”-ийн санхүүжилтийн хэлэлцээрийн төсөл байна. Зөвшилцөхөөр Засгийн газраас өргөн мэдүүлсэн байна. 3 дугаар асуудал Монгол Улсын Засгийн газар, Японы Олон улсын хамтын ажиллагааны байгууллага хооронд байгуулах “Төсөв, нийгэм, эдийн засгийн шинэчлэлийн хөгжлийн бодлогын зээл 1” зөвшилцөхөөр Засгийн газраас өргөн мэдүүлсэн байна. 4 дүгээр асуудал нь Нэгдсэн Үндэстний Байгууллагын “Дугуйт тээврийн хэрэгсэл, тэдгээрт суурилуулан ашиглаж болох тоног төхөөрөмжүүд болон эд ангид зориулсан техникийн нэгдсэн шаардлагыг батлах тухай болон эдгээр шаардлагыг үндэслэн олгосон зөвшөөрлийг харилцан хүлээн зөвшөөрөх тухай хэлэлцээр”-т нэгдэн орох тухай асуудал. Засгийн газраас зөвшилцөхөөр өргөн мэдүүлсэн байна. 
Хэлэлцэх асуудалтай холбоотой өөр гишүүд байна уу? Алга байна. Хэлэлцэх асуудал батлагдлаа. 1, 2, 3 дугаар асуудал Сангийн яамны танилцуулах асуудал байгаа. Д.Ганбат сайд орж ирэв үү? Д.Ганбат сайд 4 дүгээр асуудал эхний асуудал болгоод шууд хэлэлцье. 
Ажлын хэсгийн танилцуулъя. Д.Ганбат –Зам, тээврийн сайд, С.Батболд –Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын дарга, С.Батболд байна уу? С.Батболд гэж ийм хүн байна. Ж.Сэрээтэр –хэлтсийн дарга, А.Энхболд –мэргэжилтэн, Ш.Амаржаргал, И.Базаррагчаа –Шинжлэх Ухаан Технологийн Их Сургуулийн ахлах багш ийм бүрэлдэхүүн байна. 
Танилцуулгыг Зам, тээврийн сайд Д.Ганбат хийнэ. 2 дугаар микрофоныг асаагаарай. Энэ удах юм байхгүй. Манай бусад хүмүүс сууж байгаарай. 2 дугаар микрофон асаагаарай. 

Д.Ганбат: - Улсын Их Хурлын Аюулгүй байдал, гадаад бодлогын байнгын хорооны дарга, эрхэм гишүүд ээ, 

Нэгдсэн Үндэстний Байгууллагын ерөнхий ассамбле 2011-2020 оныг замын хөдөлгөөний аюулгүй байдлын жилүүд болгон зарласныг Монгол Улс дэмжин замын хөдөлгөөний аюулгүй байдлыг хангах үндэсний стратеги түүнийг хэрэгжүүлэх төлөвлөгөөг батлан хэрэгжүүлэн ажиллаж байна. 
Нэгдсэн Үндэстний Байгууллагын Ерөнхий нарийн бичгийн дарга дэлхий нийтэд аюулгүй тээврийн хэрэгслийг бий болгох ажлын хүрээнд олон улсын холбогдох стандартууд, шинэ техник технологи бүхий мэдээллийн системийг харилцан уялдуулах, тээврийн хэрэгслийн аюулгүй байдлыг хангах арга хэмжээг авч хэрэгжүүлж ажиллах уриалга гаргасны хүрээнд бид зохин судалгааг хийж нэр бүхий 4 хэлэлцээрт нэгдэн орох нь зүйтэй гэж үзсэн. 
1958 онд байгуулагдсан “Дугуйт тээврийн хэрэгсэл болон тэдгээрт суурилсан ашиглаж болох тоног төхөөрөмж болон эд ангид зориулсан техникийн нэгдсэн шаардлагыг батлах тухай хийгээд эдгээр шаардлагад үндэслэн олгосон зөвшөөрлийг харилцан хүлээн зөвшөөрөх тухай хэлэлцээр нь бүх төрлийн дугуйт тээврийн хэрэгслийн аюулгүй байдал болон байгаль орчны холбогдох асуудлаар олон улсад нэгдсэн дүрэм болох эрх зүйн 140 гаруй техникийн зохицуулалтыг бий болгосон. 
Нэгдсэн Үндэстний Байгууллагын гишүүн улсуудын хоорондын автомашины эд анги, тоног төхөөрөмжид тавигдах шаардлагыг батлан эдгээр шаардлагыг үндэслэн олгосон зөвшөөрлийг харилцан хүлээн зөвшөөрөх нэгдсэн техникийн зохицуулалтыг бий болгож улмаар автомашины худалдааг хөнгөвчлөх, либералчлах зорилготой юм. 
2016 оны байдлаар энэхүү хэлэлцээрт нийт 62 орон нэгдэн ороод байгаагаас дийлэнхи нь европын орнууд, мөн Австрали, Шинэ-зеланд, Өмнөд Африк, Япон, Солонгос, Малайз, Тайланд зэрэг орнууд нэгдэн орсон байна. 

Энэ хэлэлцээрийг Зам, тээврийн хөгжлийн яамнаас 2017 оны 4 дүгээр сарын 04-ний өдрийн Засгийн газрын хуралдаанаар хэлэлцүүлж, хуралдааны тэмдэглэлээр Улсын Их Хурлын холбогдох Байнгын хороотой зөвшилцөхөөр тогтсон. 

Энэхүү хэлэлцээрт нэгдэн орсноор манай улсад үйлдвэрлэсэн тээврийн хэрэгсэл түүний эд ангийг олон улсад тавигдаж буй хийцийн аюулгүй байдлын болон ашиглалтын бүхий л цогц шаардлагын дагуу үйлдвэрлэж улмаар экспортлох боломж бүрдэх, импортоор орж буй тээврийн хэрэгсэл, түүний сэлбэг хэрэгсэлд тодорхой шалгуур тавихын зэрэгцээ, техникийн бүрэн бус байдлаас шалтгаалан гарч буй зам тээврийн осол буурах олон улсын хэмжээнд тээвэрлэлтийн үйл ажиллагаанд оролцох боломж нэмэгдэнэ. 

Иймээс Монгол Улсын Олон улсын гэрээний тухай хуулийг үндэслэн энэхүү гэрээнд нэгдэн орох тухай асуудлыг зөвшилцөн шийдвэрлэж өгөхийг хүсье. Анхаарал тавьсанд баярлалаа. 

Ж.Энхбаяр: - Д.Ганбат сайдад баярлалаа. Хэлэлцээр болон нэгдэн орох асуудалтай холбоотойгоор асуулт асуух гишүүд байна уу? Алга байна. Үг хэлэх гишүүн байна уу? Алга. 

Санал хураалт явуулъя. Монгол Улс Нэгдсэн Үндэстний Байгууллагын “Дугуйт тээврийн хэрэгсэл, тэдгээрт суурилуулан ашиглаж болох тоног төхөөрөмжүүд болон эд ангид зориулсан техникийн нэгдсэн шаардлагыг батлах тухай болон эдгээр шаардлагыг үндэслэн олгосон зөвшөөрлийг харилцан хүлээн зөвшөөрөх тухай хэлэлцээр”-т нэгдэн орохыг зөвшөөрч Засгийн газарт гарын үсэг зурах эрхийг олгоё гэсэн томьёоллоор санал хураалт явуулъя. 

100 хувийн саналаар дэмжигдлээ. Асуудал хэлэлцсэн тухай Байнгын хорооны санал, дүгнэлтийг Засгийн газарт хүргүүлнэ. Д.Ганбат сайдад баярлалаа. 
Сангийн яамыг оруулъя. Эхний асуудлаас эхэлнэ. 1 дүгээр асуудал. Монгол Улсын нэгдсэн төсвийн 2016 оны төсвийн гүйцэтгэл, Засгийн газрын санхүүгийн нэгдсэн тайлан, “Төсвийн гүйцэтгэлийн батлах тухай” Улсын Их Хурлын тогтоолын төслийн 2 дахь хэлэлцүүлэг. Санал, дүгнэлтийг Төсвийн зарлагын дэд хороонд хүргүүлнэ. 
Ажлын хэсгийг танилцуулъя. Сангийн яамнаас Х.Булгантуяа дэд сайд ирсэн байна. Гадаад харилцааны яам Ц.Мөнх-Оргил сайд ирсэн байна. Батлан хамгаалах яам Т.Дуламдорж дэд сайд ирсэн байна. Зэвсэгт хүчний Жанжин штабын дарга Д.Даваа ирсэн байна. Онцгой байдлын ерөнхий газрын дарга Т.Бадрал ирсэн байна. Цөмийн энергийн комиссын дарга Г.Манлайжав ирсэн байна. Үндэсний аудитын газрын дарга Д.Хүрэлбаатар ирсэн байна. 
 Тогтоолын төслийн талаархи танилцуулгыг Х.Булгантуяа дэд сайд хийнэ. 1 дүгээр микрофоныг асаая. 

Х.Булгантуяа: - Байнгын хорооны дарга, эрхэм гишүүд ээ, 

Монгол Улсын нэгдсэн төсвийн 2016 оны гүйцэтгэл болон Засгийн газрын санхүүгийн нэгтгэсэн тайланг хуулийн хугацаанд нэгтгэн аудит хийлгэн Монгол Улсын Их Хурлын 2017 оны ээлжит чуулганы нэгдсэн хуралдаанаар анхны хэлэлцүүлэгт танилцуулсан байж байгаа, 6 дугаар сарын 29-ний өдөр. 

Тус хуралдаанд танилцуулсан илтгэлдээ 2016 оны санхүүгийн нэгдсэн тайлан болон төсвийн гүйцэтгэлийн тайлангийн үр дүнгийн тоон үзүүлэлтүүд болон бусад холбогдох мэдээллийг танилцуулсан. 

Монгол Улсын нэгдсэн төсвийн тэнцвэржүүлсэн орлого бас тусламжийн дүн 5 их наяд 835 тэрбум төгрөгт хүрч 107,5 хувийн биелэлттэй. Зарлага 9 их наяд 495,3 тэрбум төгрөгт хүрч 95 хувийн биелэлттэй гарч улмаар нэгдсэн төсвийн тэнцэл 3 их наяд 660,3 тэрбум төгрөгийн алдагдалтай тайлагнагдсан байгаа. 

Монгол Улсын нэгдсэн төсвийн гүйцэтгэл, Засгийн газрын санхүүгийн нэгдсэн тайланд тус Байнгын хороонд харьяалагдах Батлан хамгаалахын сайд болон Гадаад харилцааны сайдын багцын нийт 15 төсвийн шууд захирагч, төрийн 100 хувийн өмчит 5 аж ахуйн нэгж, Засгийн газрын гадаад зээл буцалтгүй тусламжийн хөрөнгөөр хэрэгжиж байгаа 1 төслийн төсвийн гүйцэтгэл санхүүгийн тайланг нэгтгэн гаргасан. 
Нэгдсэн төсвийн гүйцэтгэлээр тус Байнгын хорооны төсвийн ерөнхийлөн захирагчдын нийт зарлага болон цэвэр зээлийн дүн 277,3 тэрбум төгрөгт хүрч, төлөвлөснөөс 13,3 төгрөгөөр дутуу, өмнөх оны гүйцэтгэлээс 19,9 тэрбумаар өссөн гүйцэтгэлтэй байна. 

Урсгал зардалд 271,8 тэрбум төгрөг, хөрөнгийн зардалд 5,5 тэрбум төгрөгийг зарцуулсан байна. Нийт зарлагын дүн 74,6 хувь буюу 206,7 тэрбум төгрөгийг Батлан хамгаалахын сайд, 25,4 хувь буюу 70,6 тэрбум төгрөгийг Гадаад харилцааны сайдын багцын зарлага эзэлж байна. 

Тайлант онд улсын төсвөөс 5,5 тэрбум төгрөгийн хөрөнгө оруулалтын санхүүжилтийг олгосон. Тухайлбал батлан хамгаалах салбарт энхийг дэмжих үйл ажиллагааны чадавхыг нэмэгдүүлэх ажилд 1,4 тэрбум төгрөг, говийн бүсийн сургалтын төв байгуулахад 2,6 тэрбум төгрөг, цэргийн албан хаагчдын албан тушаалын 63 айлын орон сууцанд 0,3 тэрбум төгрөг, гадаад харилцааны салбарт Гадаад харилцааны яамны ёслол хүндэтгэлийн өргөөний шинэчлэлд 0,6 тэрбум төгрөгийг тус тус зарцуулсан байна. 

Улсын 324,6 тэрбум төгрөгийн санхүүжилтийг олгосон бол төсөвт байгууллагын өөрийн орлогоор 51,7 тэрбум төгрөг, эрүүл мэндийн даатгалын сангийн санхүүжилтээр 5,1 тэрбум төгрөгийн эх үүсвэрийг бүрдүүлсэн. 

Гадаад харилцааны сайдын багцын байгууллагууд улсын төсөвт 17,5 тэрбум төгрөгийг төвлөрүүлсэн нь төлөвлөгөөнөөс 12,5 тэрбум төгрөгөөр илүү байна. 

Байнгын хорооны дарга, эрхэм гишүүд ээ, 

Та бүхэн 2016 оны төсвийн гүйцэтгэлийн үр дүнгийн тоон үзүүлэлтүүд болон бусад холбогдох тайлан танилцуулга аудитын дүгнэлтүүдтэй танилцаж Төсвийн тухай хуулийн дагуу “Монгол Улсын төсвийн гүйцэтгэлийг батлах тухай” Улсын Их Хурлын тогтоолын төслийг дэмжиж хэлэлцэж өгнө үү. 
Ж.Энхбаяр: -  Х.Булгантуяа дэд сайдад баярлалаа. Аюулгүй байдал, гадаад бодлогын байнгын хорооны эрхлэх асуудлын хүрээнд хамаардаг салбаруудын 2016 оны төсвийн гүйцэтгэлд хийсэн санхүүгийн аудитын тайланг Монгол Улсын ерөнхий аудитор Д.Хүрэлбаатар танилцуулна. Д.Хүрэлбаатар аудиторын микрофон 3 номерт сууя. 3 номер руу очоорой. Т.Дуламдорж сайд чөлөөлөөд өгчих. 
Д.Хүрэлбаатар: - Аюулгүй байдал, гадаад бодлогын байнгын хорооны дарга, эрхэм Улсын Их Хурлын гишүүдийн энэ өдрийн амгаланг айлтган мэндчилье. 

Төрийн аудитын тухай хуулийн 15 дугаар зүйлийн 15.1, 18 дугаар зүйлийн 18.2, Төсвийн тухай хуулийн 8 дугаар зүйлийн 8.9.5-д заасны дагуу төсвийн ерөнхийлөн захирагчдын эрхлэх асуудлыг хүрээний байгууллагуудын 2016 оны 12 дугаар сарын 31-ний өдрөөр дуусгавар болсон нэгдсэн санхүүгийн тайлан, төсвийн гүйцэтгэлд аудит хийсэн. 

Тус Байнгын хорооны харьяа төсвийн ерөнхийлөн захирагчдын нэгдсэн санхүүгийн тайлан, төсвийн гүйцэтгэлийн аудитын дүнгийн талаар товч танилцуулъя. 

Батлан хамгаалах яам, тайланд онд төсвийн ерөнхийлөн захирагчид нийт 216,3 тэрбум төгрөгийн төсөв батлагдаж 206,7 тэрбум төгрөг зарцуулсан байна. Төсвийн ерөнхийлөн захирагчийн санхүүгийн нэгдсэн тайланд 86 санхүүгийн тайлан нэгтгэгдэж, 48 санхүүгийн тайланд аудит хийсэн байна. 

Төсвийн ерөнхийлөн захирагчийн санхүүгийн тайланд зөрчилгүй санал, дүгнэлт өгсөн. 

Аудитороор илэрсэн алдаа зөрчлийн талаар, Батлан хамгаалах яамны харьяа Зэвсэгт хүчний 232 дугаар анги, Батлан хамгаалах аж үйлдвэрийн нэгтгэл төрийн өмчит аж ахуйн тооцоот үйлдвэрийн газрын санхүүгийн тайланд нийт 881,5 сая төгрөгийн алдаа зөрчил илэрсэн тул хязгаарлалттай дүгнэлт өгсөн. 
Төсвийн ерөнхийлөн захирагчийн санхүүгийн нэгдсэн тайланд хийсэн аудитын дүнгээр нийт 48,1 тэрбум төгрөгийн алдаа зөрчил илэрснээс 0,3 тэрбум төгрөгийн зөрчил дахин гаргахгүй байх албан шаардлага, 47,8 тэрбум төгрөгийн алдааг арилгах зөвлөмж хүргүүлсэн байна. 
Гадаад харилцааны яам тайланд онд төсвийн ерөнхийлөн захирагч нийт 74,3 тэрбум төгрөгийн төсөв батлагдаж 70,6 тэрбум төгрөгийн зарцуулсан байна. Төсвийн ерөнхийлөн захирагчийн санхүүгийн нэгдсэн тайланд нийт 7 санхүүгийн тайлан нэгтгэгдсэн бөгөөд 4 санхүүгийн тайланд аудит хийсэн. 
Гадаад харилцааны яамны харьяа байгууллагуудын 2016 оны санхүүгийн нэгдсэн тайлан, төсвийн гүйцэтгэлд хийсэн санхүүгийн аудитаар 23,2 тэрбум төгрөгийн алдаа зөрчил илэрснээс 3,8 тэрбум төгрөгийн алдааг аудитын явцад залруулж, 457,5 сая төгрөгийн төлбөрийн акт тогтоож 5,3 тэрбум төгрөгийн зөрчлийг арилгуулах, давтан гаргахгүй байх албан шаардлага хүргүүлж, 13,6 тэрбум төгрөгийн зөрчилд цаашид холбогдох хууль тогтоомжийг мөрдөж дээрхи алдаа зөрчлийг давтан гаргахгүй ажиллах талаар зөвлөмж өгсөн. 

Төсвийн ерөнхийлөн захирагчдын санхүүгийн тайланд дараах үндэслэлээр хязгаарлалттай дүгнэлт өгсөн. Гадаад харилцааны сайдын эрхлэх асуудлын хүрээний харьяа Дипломат байгууллагуудын үйлчилгээний эрхлэх газар нь Төрийн өмчийн бодлого, зохицуулалтын газраас албан ёсны шийдвэр гаргаагүй байхад Ази Европын дээд түвшний 11 дүгээр уулзалт АСЕМ-ийн зохион байгуулах үйл ажиллагаанд зориулж БНХАУ-ын буцалтгүй тусламжаар ирсэн 578 ирж бүрдэл зочид буудлын тавилга, эд хогшлыг аж ахуйн нэгж, иргэдэд бэлэн мөнгөөр болон зээлээр худалдсан. 

4787 ширхэг албан тасалгааны тавилга тоног төхөөрөмж энэ бол сандал, ширээ, буйдан, хурлын танхимын иж бүрдэл зэргийг 33 төрийн байгууллагад шилжүүлсэн байна. 

Төсвийн ерөнхийлөн захирагчийн 2016 оны баталсан төсөв нийт дүнгээрээ хэтрээгүй боловч Сангийн сайдын 2013 оны 73 дугаар тушаалаар батлагдсан төсвийн ерөнхийлөн захирагчийн төсөв зохицуулалт хийх журамд заасны дагуу зохицуулалт хийлгүйгээр 13 нэр төрлийн зардлыг 1,7 тэрбум төгрөгөөр хэтрүүлэн зарцуулсан байна. Анхаарал тавьсанд баярлалаа та бүхэнд. 
Ж.Энхбаяр: -  Тодруулъя. Онцгой байдлын байгууллага, Цөмийн энергийн комисстой холбоотой юм яагаад яригдахгүй байна вэ? 3 номер Д.Хүрэлбаатар -Ерөнхий аудитор. 3 номерын микрофон асаагаарай. 
Д.Хүрэлбаатар: - Энэ 2 байгууллагын хувьд бол Шадар сайдын багцад хамрагдаж байгаа. Тэгээд үүнийг би танд асуултаар нэмэлтээр тайлбарлаж, нэмэлт оруулъя. Нэмэлт тайлбар. Энэ 2 бол зөрчилгүй гэдэг дүгнэлт гарсан байгаа. 
Ж.Энхбаяр: - Зөрчилгүй байгууллагууд манайхаар. Танилцуулгатай холбогдуулан асуулт асуух гишүүд байна уу? Н.Энхболд гишүүн асууя. 
Н.Энхболд: - Одоо 2016 оны юм одоо л гарч байгаа юм чинь үүний мөрөөр дараа дараагийн арга хэмжээнүүд авагдах байх. 2015 оны тайлан гараад тэгээд баахан зөрчилтэй юмнууд гарсан. Түүнийг холбогдох байгууллагуудад нь хүргүүлсэн байх ёстой. Арга хэмжээ авах энэ тэр шаардлагатай. Хууль хяналтын байгууллагад шилжүүлэх хүсэлттэй, дүгнэлттэй тийм зүйлүүд гарсан уу? Түүнийг 2016 онд ер нь төсвийн ерөнхийлөн захирагч нар хэр зэрэг биелүүлж байсан бэ гэдэг асуулт байна. Ганц нэг жишээтэй яримаар байна. 
Одоо бол энэ дүгнэлтийн дагуу юмнууд нь явах ёстой албан ёсоор батлагдахаар. Тэгээд ийм зөрчлүүд гарч байсан байна. Арга хэмжээ ингэж тэгж ав гээд шаардлагууд чинь зөвлөмж чиглэлүүд чинь явна тийм ээ? Түрүүний жилийн юмаа танай тэндээс шаардлага өгөөд тэгээд тэр төсвийн ерөнхийлөн захирагч нар ямар нэгэн арга хэмжээ авсан тийм юм байна уу байхгүй байна уу?
Ж.Энхбаяр: -  3 номер Д.Хүрэлбаатар аудитор. 
Д.Хүрэлбаатар: - Баярлалаа. Н.Энхболд гишүүний асуултад хариулъя. Ер нь бол аудитын өнөөдөр мөрдөгдөж байгаа Төрийн аудитын тухай хуулийн дагуу аудитын байгууллага Монгол Улсын Ерөнхий аудитороос хийсэн байгууллагуудын аудитын дүгнэлтийг зөвлөмж шаардлага, акт тавьж хүргүүлдэг. 

Өнгөрсөн оны 2015 оны санхүүгийн тайлан болоод түүний өмнөх жилүүдэд зөвлөмж, албан шаардлагууд хүргүүлж араас нь биелэлтийг хянаж явсан. Гэхдээ тодорхой нэгдсэн тайлан, нэгдсэн хянал төрийн аудитын байгууллага дээр бол байхгүй байгаа. Миний бие энэ ажлыг авснаас хойш энэ 4 сарын хугацаанд үүнийг Монгол Улсын хэмжээнд төрийн аудитын байгууллагуудын тавьсан акт зөвлөмж шаардлагын биелэлтийг одоо гаргуулаад ингээд ажиллаж байна. 

Энэ дүн нь удахгүй гарч ирэх байх. Тэгээд үүний дагуу бид нар 8 сард энэ оны 8 сараас эхлээд Монгол Улсын хэмжээнд төрийн аудитын байгууллагаас гарсан зөвлөмж албан шаардлага актын биелэлтийг хянах улсын хэмжээнд аян зохион байгуулахаар ингээд төлөвлөөд ажиллаж байгаа. 

Саяын 2016 оны санхүүгийн тайлан баланс хийсэн саяын аудитын дүгнэлттэй зөрчлүүд гарч байгаа. Монгол Улсын хэмжээнд бол нэлээн зөрчлүүд байгаа. Аюулгүй байдлын байнгын хороон дээр харьяалагдаж байгаа саяын байгууллагууд дээр гарсан зөрчлүүдийг бид сая илэрсэн байгаа. Энэ бол 2016 оны санхүүгийн тайлан баланс гүйцэтгэл төсвийн гүйцэтгэлээр гарч байгаа зөрчлүүд учраас одоо бид нар үүнийхээ дагуу бүх байгууллагуудад нь албан шаардлага, төсвийн ерөнхийлөн захирагч, төвлөрүүлэн захирагч шууд захирагч албан шаардлага, зөвлөмж, актуудаа хүргүүлсэн байж байгаа. 
Энэ хүмүүс 8 сар гэхэд даруйхан шиг биелэлтүүдийг гаргаад хүргүүлэх ёстой хуулийн дагуу бид нарт. Ингээд хэрэгжилт нь хангагдаад явж байгаа. Өмнө нь яагаад энд бол тухайн үед яадаг вэ гэхээр энэ маань тухайн төсвийн ерөнхийлөн захирагч өөрсдөө хэрэгжүүлээд Төсвийн тухай хуулийнхаа дагуу хариуцаад явж байх ёстой. 

Энэ маань аудитын дүгнэлтээр өнгөрсөн жилүүдэд гарсан зөрчлүүдийг бид илрүүлж байгаа. Сая л илэрч байна гэсэн үг. Эцсийн байдлаар энэ Монгол Улсын хэмжээнд Төсвийн тухай хуулийн дагуу цагалбарын дагуу 1 сарын 15-наас эхлээд 6 сарын 25-ны дотор нэгтгэгдээд төсвийн шууд захирагч, төвлөрүүлэн захирагч, ерөнхийлөн захирагч нар нийлээд ингээд Засгийн газрын нэгдсэн санхүүгийн тайлан төсөв батлагдаж гарч ирдэг. 

Сая 6 сарын 25-нд эцэслэж дүн гарч байгаа. Энд бол явж байх хэрэгжиж байх явцад хугацаанд аудит хийх явцад гарсан зөрчлүүд тухайн төсвийн захирагч нарт бид нар албан шаардлага зөвлөмжөө хүргүүлж байгаа. Ингээд төсвийн захирагч нар үүн дээр манай өгсөн зөвлөмж актын дагуу холбогдох арга хэмжээгээ аваад ажиллаж байгаа. 

Энэ дээр гарсан зөрчлүүд бол үүн дээр жагсаалтууд байгаа. Нэлээн их жагсаалтууд байгаа. Яагаад гэвэл энэ Монгол Улсын хэмжээнд төсвийн шууд захирагч нар, төвлөрүүлэн захирагч нар, ерөнхийлөн захирагч нарыг нэгтгэж нэгдсэн дүнгээр гарч ирдэг юм. Жагсаалтаар бол байгаа. Шаардлагатай бол та бүхэнд хүргүүлнэ. Энд байж байгаа дэлгэрэнгүй хэлж болно. 

Ж.Энхбаяр: -  Тодруулъя. Н.Энхболд гишүүн тодруулна. 
Н.Энхболд: - Чуулганы нэгдсэн хуралдаан дээр аль байгууллагыг яриад байлаа. Манай Байнгын хороогоор ордог нэг байгууллага очоод шалгалт хийх гэсэн чинь бүр юун шалгалт хийх байтугай үзүүлэх материалгүй байсан. Тэгээд дүгнэлт хийхээс татгалзсан гээд нэг яриад байсан чинь. Мон-Атом уу? Цөмийн энергийн комисс биш үү? 
Ж.Энхбаяр: - 3 номер асаагаарай Д.Хүрэлбаатар аудитор хариулна. 
Д.Хүрэлбаатар: - Улсын Их Хурлын нэгдсэн чуулган дээр яригдсан энэ компани бол Мон-Атом компани байгаа. Энэ бол төрийн өмчит компани байгаа. Үүн дээр яригдаж байгаа асуудал бол 2,3 сая долларын зөрчил байгаа. Санхүүгийн аудитын явцад энэ 2,3 сая долларын баримт бичиг санхүүгийн бүрдэл нотлогдохгүй байсан учраас бид нар дараа нь эрсдэлийн аудит оруулсан. Гүйцэтгэлийн аудиттай хамтран. Оруулаад ингээд үзэхэд бол тэр 2,3 сая долларыг тухайн хайгуулын үйл ажиллагаанд зарцуулсан гэсэн боловч хайгуулын үйл ажиллагаа хийгдэх нотлох баримтууд өнөөдөр бас гарч ирэхгүй байгаа. 

Ийм учраас энэ байдлыг шалгуулахаар хуулийн байгууллагад хүргүүлсэн ингээд ажиллаж байна. 

Үүн дээр хязгаарлалттай юу дээр Гадаад харилцааны яам дээр хязгаарлалттай дүгнэлт өгөөд гарч байгаа гол асуудал бол АСЕМ-тай холбоотой асуудал байгаа. Үүн дээр 20 гаруй тэрбум төгрөг төлөвлөсөн. 19 орчим тэрбум төгрөгийн зардал гаргасан. Үүн дээр гол гарсан юм бол сая дүгнэлт дээр дурдсан байж байгаа. 
Ж.Энхбаяр: -  3 номер микрофон цагийг нь сунгаарай. 
Д.Хүрэлбаатар: - Хууль зөрчсөн Худалдан авах ажиллагааны тухай хууль зөрчсөн, Төсвийн тухай хууль зөрчиж төсвийн ерөнхийлөн захирагч нар зөрчил гаргаж хуулиа зөрчиж эрх мэдлээ хэтрүүлсэн ийм үйл ажиллагаа болсон. Энэ бол одоо энэ Засгийн газрын үед биш өмнөх Засгийн газар Л.Пүрэвсүрэн сайдын үед гарсан зөрчил байгаа. Энэ бол улс төрийн болоод хариуцлагаа хүлээгээд өөрөө огцорсон ийм байгаа учраас энэ одоо дараагийн хуулийн байгууллагууд шийдэгдэх байх гэж бодож байна. 
Ж.Энхбаяр: - Ч.Санжмятав гишүүн асууя. Я.Санжмятав гишүүн. 
Я.Санжмятав: - Энэ АСЕМ-ийн үеэр ч бас нэг тийм шалтгаан байгаа юм. Юу гэхээр Улсын Их Хурлын сонгуулийн жил 5 сард үндсэндээ завсарлаад бид нар сонгууль руу орсон. 

Улс орны өмнө тулгамдсан асуудал бол энэ АСЕМ гээд томоохон арга хэмжээг зохион байгуулахын тулд байгаа боломж нь бол Засгийн газрын хэмжээнд л асуудлаа шийдээд явах боломж байсан байх. 

Одоо хэн нэгэн урд талын хүнд арга хэмжээ авна гэдэг асуудал бол байхгүй. Зүгээр цаашдаа үүнийг засах залруулах ч байдаг юм уу тодорхой шийдэл гаргах юм дээр бид нар бас орхиж болохгүй байх. Гаргалгаа нь юу байна вэ энэ чуулган намар орох уу гарц хайхгүй бол болохгүй болов уу гэсэн ийм бодолтой байна. Түүнээс бол тэр яах вэ дотроо ямар зүйл байсныг бол би мэдэхгүй байна. 

Хамгийн гол нь бол энэ улс орны өмнө тулгамдсан асуудлууд тодорхой шаардлагууд тавьж байдаг. Тэгээд түүний дагуу орж ирсэн хөрөнгийг нь Засгийн газраас шийдвэр гаргаад л шийдсэн байх л гэсэн ийм би бодолтой байна. Зүгээр өмөөрч байгаа юм биш. 

Парламент чинь завсарласан шинэ парламент бүрдээгүй Засгийн газар нь бүрдээгүй энэ 3 сарын хооронд бол үйлдэл. Тэгээд үүнийгээ бид нар яаж хуулийн хүрээндээ зохицуулах ёстой юм бэ, дахиад ийм зүйл гаргахгүй байх чиглэлээр ямар арга хэмжээ юмнууд авч байх юм. Сонгуулийн тийм тухайн жилүүдэд тодорхой асуудлууд шийдэгдэхээр байх юм бол эрт байдаг юм уу эсхүл дараа нь нөхөж шийднэ гэдэг юм уу ийм чиглэлийн асуудлаар чиглэлүүдийг нь гаргаж л байх ёстой байх л даа. 
Тухайлбал Засгийн газар магадгүй асуудлаа шийдээд тэгээд дараагийн парламент одоо чуулган эхлэхэд бол энэ асуудлыг Их Хурлаар оруулна гэдэг юм уу ийм үг үсэг тавьсан тийм бас Засгийн газрын тогтоол шийдвэр тэмдэглэл янз бүрийн юм бас баймаар юм. Тэр нь байвал хэлээд өгөөч. 
Ж.Энхбаяр: - Ц.Мөнх-Оргил сайд тайлбар өгье. 
Ц.Мөнх-Оргил: - Баярлалаа. Энэ олон төсвийн ерөнхийлөн захирагч нараас ер нь олгосон төсвөө ингээд 3,7 тэрбум төгрөгөөр хэмнээд тэгсэн мөртөө хязгаарлалттай үнэлгээ аваад сууж байгаа төсвийн ерөнхийлөн захирагч байдаг юм уу үгүй юм уу би ерөөсөө мэдэхгүй юм. 
Тэгээд тэр тусмаа өмнөх Засгийн газрын гаргасан шийдвэрүүдийг тайлбаргүйгээр ингээд хязгаарлагдмал дүгнэлтэд оруулаад явж байгаа юм. Болсон юм нь яах вэ Их Хурал 5 сард тараад явсан. АСЕМ нь 7 сард болсон. Мөнгө гаргах хэрэгтэй болсон. Үндэсний аюулгүй байдлын зөвлөл зөвлөмж гаргаад тэгээд энэ худалдан авалтуудыг тендергүй хийсэн байгаа юм. 

Нэг бодлоор хууль зөрчсөн. Гэхдээ асуудлаа шийдсэн үү гэвэл шийдсэн. Үүнийг манай аудитын байгууллага ялгаж салгах ёстой юм уу эсхүл ялгаж салгахгүй ерөөсөө ингээд тэр чигээр нь балбаад явах ёстой юм уу би сайн мэдэхгүй байгаа юм. 

Нэг энэ 1,2 тэрбум төгрөгийн тендергүй бараа үйлчилгээ авснаас гадна нэг улсад үнэхээр мөнгө хэмнэж байгаа шийдлийг бид гаргаад явж байхад аудитын байгууллага хууль зөрчиж байна. Наадахаа яг хуулийн үг үсгийн дагуу болго гэж хэлээд бид нар буцаагаад болгож байна. 

Үүнээс болоод бид нар илүү зардал гаргах гэж байна. Тэр юу вэ гэхээр асар үнэтэй орчуулгын тоног төхөөрөмж БНХАУ-ын буцалтгүй тусламжаар ирээд Гадаад харилцааны яамны баланст бүртгэгдээд түүнийг нь манай яам хадгалах гэхээр хадгалалтын зардал нь өөрөө бид нар дийлж давахгүй их хадгалалтын зардалтай байгаа байхгүй юу. Тэр чинь асар их том тоног төхөөрөмж аппарат тэгээд нөгөө бөөн юу байдаг юм нарийн тоног төхөөрөмж. 

Манай агуулахад байгаад байх юм бол тэр бол дороо эвдрээд ялзраад алга болно. Тэгээд гаргасан шийдвэр нь бол мэргэжлийн байгууллагад нь түрээслүүлье. Төр хэрэглэхдээ үнэ төлбөргүй аваад хэрэглэж байдаг ийм зохицуулалтад оруулъя. Тэгэхгүй бол бид нар урсгал зардалд сар болгон урсгал зардалд түүн дээр чинь хэдэн зуун мянган төгрөг мянга байтугай хэдэн сая төгрөг төлөөд байгаа байхгүй юу. 

Тэгсэн мөртөө нөгөө тоног төхөөрөмжийг нь ашигладаггүй. Ийм шийдвэр гаргаад явсныг бол хууль зөрчсөн байна үүнийг заавал өөр дээрээ байлга гэдэг шийдвэр жишээ нь манай аудитын байгууллага гаргаад бид түүнийг нь хэрэгжүүлээд нөгөө байгууллагаас нь буцааж аваад одоо өөрсдөө агуулах сав хайгаад л явж байна. 

Түүнийг хадгалдаг ажиллуулдаг барьж явдаг мэргэжлийн байгууллагыг нь хайгаад л ингээд явж байна. Гэх мэт юмнууд байгаад байгаа юм. Тэгээд уг нь бол энэ аудитын байгууллага энэ бүгдийг нь тал талаас нь үзэж хараад яг энэ дүгнэлтийнхээ хажуугаар ийм юмнуудыг уян хатан шийдэх бололцоо байна. Ийм хуулиа ингэж зохицуул гэдэг юм уу нэг тийм гаргалгаа өгмөөр байна. 

Улсын мөнгө хэмнэхэд л бид нар эцсийн зорилт энэ аудитын байгууллага та бидний эцсийн зорилго байгаа. Түүнээс биш хуулийн эсхүл журам зааврыг үг бүрчлэн биелүүлээд тэгээд цаана нь бид нар алдагдалд орох юм бол бид нар ямар нэгэн гаргалгаа олж тэр алдагдлыг багасгах зардлаа хэмнэх л юм хаймаар байгаа байхгүй юу. 

Хамтраад хаймаар байгаа байхгүй юу. Хамтраад хайх ямар ч бололцоо байхгүй. Хангалтгүй. Хязгаарлагдмал ийм хууль зөрчсөн байна та нарын хэмнэлт гаргаж байгаа чинь сайн байна. өнгөрсөн жил танайх шиг 3,7 тэрбум төгрөгийн хэмнэлт гаргасан байгууллага байхгүй байна. 
Гэхдээ дахиад нэмэлт зардал гарга гээд ингээд тулгаад тавьж байгаа юм. Тэгээд үүн дээр бол Их Хуралд бид нар дээр ч гэсэн бодмоор юмнууд бас байгаа юм. 
Ж.Энхбаяр: - Батлан хамгаалах яамтай холбоотой асуулт байна. 41 тэрбум төгрөгийн санхүүгийн алдаа гарсан гэсэн байх юм. Яг хаана гарсан бэ, юутай холбоотой юм бэ? Энэ мэргэжлийн санхүүгийн мэргэжлийн түвшинд тэр мэргэжлийн алдаа байна уу эсхүл ашиглалттай холбоотой өөр алдаа гараад байна уу? Гадаад хэргийн яам 21 тэрбум үндсэндээ АСЕМ-ийн холбоотой нь 20 тэрбумын асуудал байгаа юм байна. 
Манай эрхлэх асуудлын хүрээнд байгаа байгууллагуудаас Онцгой байдлын байгууллага, Цөмийн энергийн комисс ямар нэг санхүүгийн зөрчилгүй ажилласан. Бас гишүүдэд мэдээлэхэд манай 4 байгууллага 4-лээ төсвийн хэмнэлт хийсэн байгаа. Батлан хамгаалах яамнаас нэмж асуухад Зэвсэгт хүчний хөгжлийн сангаас 8 тэрбум хэмнэсэн байх юм. 8,2 тэрбумыг. Энэ яагаад ийм зүйл болов. Нэлээн хүлээгдэж байгаа олон ажлууд байгаа. Яагаад үүнийг зарцуулсангүй вэ түүний тайлбарыг нэг өгөөч. 

Хөрөнгө оруулалт их засвараас 1 тэрбум хэмнэсэн байх юм. Яагаад хэмнэсэн бэ? Маш олон газар цэргийн анги салбарт их засвар зэвсгүүдийн хадгалалт дээвэр солих гээд нэлээн олон ажлууд төлөвлөсөн байсан. Яагаад хэмнэсэн бэ? Үндсэндээ ингээд 9,5 тэрбумын хэмнэлт гарсан байх юм. Ийм зүйлийг хариулаач. Эхлээд 3 номер Д.Хүрэлбаатар аудит хариулаад тэгээд та явж болно. Дараа нь Т.Дуламдорж 2 номер. 41 тэрбум төгрөгийн алдаа нь юу байна вэ? 

Д.Хүрэлбаатар: - Үүн дээр манай Санхүүгийн аудитын газрын дарга Ц.Наранчимэг дарга хариулт өгнө. Яг хариуцаж хийсэн хүн. 

Ц.Наранчимэг: - Батлан хамгаалах сайдын эрхлэх асуудлыг хүрээний байгууллагуудын санхүүгийн нэгтгэсэн тайлан дээр гарсан зөрчил нь 232 дугаар анги, төрийн өмчит аж үйлдвэрийн нэгдлийн санхүүгийн үйл ажиллагаа, хөрөнгө мөнгөө данс бүртгэлдээ тусгах, авлага өглөгийг барагдуулахгүй байх тооцоо нийлэхгүй байх гэсэн ийм зөрчлүүд бол Батлан хамгаалах яам дээр гарсан байгаа. 

Батлан хамгаалах яамны 2 зөрчил бол энэ 2 байгууллага дээр гарсан. Энэ 2 байгууллагад Үндэсний аудитын газраас хязгаарлалттай санал, дүгнэлтийг өгсөн байгаа. 
Ж.Энхбаяр: - Хэддүгээр анги гэнэ ээ? 
Ц.Наранчимэг: - 232. 
Ж.Энхбаяр: - Аль ангийг яриад байна вэ? Дэлгэрхаан, нөгөөх нь аж үйлдвэрийн нэгдэл үү? 
Ц.Наранчимэг: - Аж үйлдвэрийн нэгдэл. 
Ж.Энхбаяр: - Хэмнэлт Т.Дуламдорж 2 номер. 
Т.Дуламдорж: - Байнгын хорооны даргын асуултад хариулъя. Манай дээр 9,5 тэрбум төгрөг хэмнэгдсэн байгаа. Үүний 90 шахуу 8,2 тэрбум төгрөгийн бараг 70 хувь нь 6 тэрбум төгрөг маань бид хөгжлийн сан дээр яриад P18 станц авъя гэж төлөвлөөд энэ дагуу ОХУ-тай цэрэг техникийн хамтын ажиллагааны шугамаар яриад энэ алмаз антен гэж энэ ийм компанитай яриад тэгээд данс нь бол яг төрийн бус байгууллагын данс болоод санхүүгийн шалгалт явуулаад ингээд мөнгө нь шилжигдэхгүй энэ ОХУ-тай асуудал нь яригдсаар байгаад энэ Р18-ын энэ 6 тэрбумын ажил бол ингээд яг цаг хугацаандаа хийгдэж чадаагүй. 
Бусад энэ хувьд нь бол бас яг нарийвчилсан яг хөгжлийн сан дээр тавигдсан ажлууд дээр бол төлөвлөгдсөн ажлууд дандаа хэмнэлт гарсан байгаа. Хөрөнгө оруулалтын 5,9 тэрбум төгрөг яагаад 1,1 тэрбум хэмнэгдсэн. Үүний энэ зардал маань бол 2016 оны 9 сард төсвийн тодотгол дээр нэмэгдсэн 1,1 тэрбум. Тэгээд бид 350 дугаар анги дээр бол 36 машины граш барих гэж байгаад үүнийг бол бас цаг хугацаанд нь хүйтрээд бас хийж чадаагүй ийм хэмнэлтүүд гарсан байгаа гэдгийг хэлэх байна. Дууслаа. 
Ж.Энхбаяр: - Одоо энэ хэмнэгдсэн мөнгө хөгжлийн сангийн төсөвт чинь хөгжлийн сангийн мөнгө ингээд улсын төсөвт хураагдах уу Х.Булгантуяа сайдаа. 
Т.Дуламдорж: - Хураагдахгүй Байнгын хорооны дарга. Хураагдахгүй сан дээрээ байж байна. 
Ж.Энхбаяр: - Сан дээр үлдэгдэлтэй байх уу? 
Т.Дуламдорж: - Үлдэгдэл дээрээ байж байна. 
Ж.Энхбаяр: - Тэгвэл энэ жилийн төсөв дээр нэмэгдээд энэ эх үүсвэр байна гэж ойлголоо зөв үү? Тэгэхээр та нар тодотгол хийх ёстой. Хурдан оруулж ирээд үүнийг нэг шийдүүлэх болж таарах нь байна шүү. Д.Цогтбаатар гишүүн асууя. 
Д.Цогтбаатар: - Баярлалаа. Байнгын хорооныхоо гишүүдийн энэ өдрийн мэндийг эрье. Энэ байгууллагууд дээр ингээд хэмнэлт гарч байгаа нь бол сайн зүйл. Ялангуяа энэ хямралтай жил бол мэдээж хэрэг аль болох хэмнэх талдаа л ажиллах ёстой. 
Гэхдээ би Ерөнхий аудитороос тэгээд энэ холбогдох яамны төрийн нарийн бичгийн дарга нараас нэг асуулт асуумаар байна. Хэмнэж байгаа нь энэ гээд төрийн үйлчилгээний чанар наад зах нь хэмнэсэн байхад урд өмнө нь хэмнээгүй үедээ үйлчилгээ үзүүлж байсан иргэдэд ард иргэдэд үйлчилгээ үзүүлж байсан тэр чанарын хэмжээ буурахгүй байх ёстой. 

Болж өгвөл хэмнэсэн хэр нь тэр чанарын үзүүлэлт нийгэмд өгч байгаа үр өгөөж нь нэмэгдэж өгсөн байх ёстой. Түүнээс зүгээр нэг механик хэмнэлт бол тэглээ гээд ард иргэдэд хүрч байгаа үйлчилгээ чинь доройтсон байвал ийм хэмнэлт бас хэрэггүй. 

Тийм учраас үүн дээр аудитын байгууллагын байр суурь юу байна вэ? Тэгээд холбогдох энэ байгууллагуудын юу төрийн нарийн бичгийн дарга нараас бас энэ асуултыг асуумаар байна. 
Ж.Энхбаяр: - Хэн хариулах юм бэ, хэмнэлт, хэмнэлтийн үр дагавар. 3 номер асаая. 
Ц.Наранчимэг: - Санхүүгийн аудитын газрын захирал Ц.Наранчимэг хариулж байна. Үндэсний аудитын газраас 2016 оны санхүүгийн тайланд хийсэн аудитын байгууллагуудын хэмнэлтийг бол бид энэ жилийн энэ мөнгийг бол хэмнэлт гэж үзээгүй. Яагаад гэвэл Сангийн сайдаас төсвийн алдагдлыг бууруулах зөв бодлого барьж ажилласны дүнд төсвийн санхүүжилтийг тавихдаа бараа материал болон бусад шууд зардлуудыг санхүүжилтийг нь гүйцэтгэлээр нь тавьж өгснөөр энэ тухайн байгууллагуудад бол төсвийн хэмнэл гарсан мэт харагдаж байгаа. 

Яагаад ингэж үүнийг Үндэсний аудитын газраас хэмнэлт гэж үзэхгүй байна вэ гэхээр зэрэг энэ мөнгийг тавьж өгснөөр Монгол Улсын төсвийн өр тодорхой хэмжээгээр өссөн байгаа учраас үүнийг бол өнөөдөр бодит хэмнэлт биш Сангийн яамнаас төрийн сан дээр байгаа төсвийн алдагдлыг бууруулах тэнд бодлого барьсны дүнд санхүүжилтийн гүйцэтгэлээр нь олгосноор энэ бол хэмнэлт мэт харагдаж байгаа. 

Сангийн яам яасан бэ гэхээр цалин түүнтэй холбоотой зардлуудыг бол батлагдсан төсвийн хүрээнд буюу төрийн байгууллагуудын үйл ажиллагааг алдагдуулахгүйн хүрээнд цалин болон түүнтэй холбоотой зардлуудыг бол яг батлагдсан төсвөөр нь санхүүжилтийг нь олгосон. Бусад зардлыг бол ус, дулаан, цахилгаан яг тухайн байгууллага дээр бодитой хэдэн төгрөг гарах гээд байгаа юм бэ гэдгээр нь гүйцэтгэлээр нь олгосонтой холбоотой гэж ингэж үзэж байгаа. 
Ж.Энхбаяр: - Д.Цогтбаатар гишүүн тодруулъя. 
Д.Цогтбаатар: - Тэгэхээр миний асуултын хамгийн гол хэсэгт хариулсангүй. Ажлын үр өгөөж гэхдээ яаж гарч байна вэ? Нэмэгдсэн байна уу, ядаж түүндээ хадгалагдсан байна уу энэ нь эргээд чухал. Ард иргэдэд юу очих ёстой гэхээр тэр үйлчилгээ чанартай цаг тухайдаа очих ёстой. Тэгээд энэ ажлын үр дүнд яаж нөлөөлсөн байна вэ? Ажлын үр дүнг л асуух ёстой шүү дээ. 
Ж.Энхбаяр: - 3 номер энэ танай асуудалд орж байна уу эсхүл Төрийн албаны зөвлөл дүгнэлт өгч байна уу? 
Ц.Наранчимэг: - Бид нар санхүүгийн тайланд аудит хийж санхүүгийн тухайн жилд зарсан санхүүгийн тоон мэдээллийг баталгаажуулж Төсвийн тухай хууль болон Нягтлан бодох бүртгэлийн тухай хуулиудад санхүүгийн тайлангаар хийж гүйцэтгэсэн байна уу гаргасан байна уу өргөн мэдүүлсэн байна уу гэдгийг үзэж байгаа. 

Манайх бас нэг аудит хийдэг нь тэр нь үр дүн үр нөлөөг үзэх, гүйцэтгэлийн аудитыг оруулдаг. Гүйцэтгэлийн аудитаар бол энэ гарч ирнэ. Тэгэхээр төрийн байгууллагуудын үйл ажиллагаа хэр зэрэг үр дүнтэй үр нөлөөтэй байна вэ гэдэгт гүйцэтгэлийн аудит хийгээгүй учраас одоо манай дээр бол гарч ирэхгүй. Яамнуудын өөрсдөө хариулахад төсвийн ерөнхийлөн захирагч нар өөрсдөө хариулна. 
Ж.Энхбаяр: - Гүйцэтгэлийн аудит танайх хийнэ гэсэн үг үү тийм ээ?
Ц.Наранчимэг: - Тийм. Гүйцэтгэлийн аудит манайд хийнэ. 
Ж.Энхбаяр: - Тэгэхээр бид Байнгын хороо танай дээр үүрэг өгөөд энэ хоёр манай харьяалах байгууллага хий гэхэд та нар хийх нь байна. Төлөвлөгөөндөө оруулж болох юм байна. 

Ц.Наранчимэг: - Тийм болно.   

Ж.Энхбаяр: - Үүн дээр Ш.Хишигсүрэн зөвлөх зохион байгуулаад эрхлэх ажлууд салбарын ажлын үр дүн гүйцэтгэлд нэг хяналт хийлгээд жилийн эцсээр сонсъё. Болж байна уу Д.Цогтбаатараа? 3 номер дээр Д.Даваасүрэн төрийн нарийн бичгийн дарга хариулъя. 
Д.Даваасүрэн: - Д.Цогтбаатар гишүүний асуултад хариулъя. Энэ манай дээр бол энэ 3,7 тэрбум гээд хэмнэлт гээд энэ хэмнэлт бас биш байгаа юм. Яг ингээд харахад. 1,8 тэрбум нь бол АСЕМ-ээс үлдсэн хэмнэлт гараад тэгээд дахиад 1,7 тэрбум нь болохоор хүмүүнлэгийн тусламж гээд олон улсын хамтын ажиллагааны сан гээд төлөвлөлтийг нь тавьсан, Сангийн яамнаас гүйцэтгэл нь хийгдээгүй. Тэгээд энэ баланс дээр буухдаа хэмнэлт гэж харагдаад байгаа юм. 

Тэгэхээр манай яг яам дээр бол хэмнэгдсэн ийм юм бол байхгүй. Д.Цогтбаатар гишүүний нөгөө нэг утга нь бол ер нь бол төрийн байгууллагууд хэмнэлт хийнэ гээд цаашид нь ажлын үр дүнд нөлөөлнө гэсэн ийм зүйл ярьж байна. Энэ бол зөв. Бусад хөгжингүй орнуудад хэрэв тухайн төсөвлөсөн төсвийг хэмнэсэн байвал хариуцлага тооцдог юм байна лээ. Жишээлбэл одоо Солонгос, Япон гэсэн ийм орнуудад. 

Тэгэхээр зөв төлөвлөж, төлөвлөсөн төсвөө зөв зарцуулах нь одоо зүйтэй гэсэн ийм саналтай байна. 

Ж.Энхбаяр: - Болсон уу Д.Цогтбаатар гишүүн? Ингээд орхиё. Гишүүд асуулт асууж, хариулт авлаа. Хэлэлцэж байгаа асуудалтай холбогдуулан үг хэлэх гишүүд байна уу, алга байна. Сая хариулсан 3 номер дээр байсан чинь Ц.Наранчимэг байхаа? Ц.Наранчимэгээ манай энэ салбарын санхүү хариуцсан улсуудын мэргэжлийн түвшин хэр байна вэ? Энд энэ улсууд ажил мэргэжлээ үүргээ гүйцэтгэх чадвартай байна уу? Энд нэг хийсэн дүгнэлт бий юу? Санхүүгийн мэргэжлийн байж боломгүй бүдүүлэг алдаа гаргадаг, санхүүгийн сахилга батыг зөрчдөг, эрх мэдлээ хэтрүүлэн ашигладаг ийм зүйл байна уу? Энэ гарсан алдаанууд санамсаргүй буюу саяын ийм тайлбартай алдаа байна уу эсхүл мэргэжлийн зайлшгүй ийм газар алдаа хаана гарсан бэ? 3 номер. 

Ц.Наранчимэг: - Байнгын хорооны даргын асуултад хариулъя. Энэ Байнгын хорооны эрхлэх асуудлын хүрээний байгууллагуудын санхүүгийн ажилтнуудын хувьд бол мэргэжлийн ур чадварын хувьд мэргэжлийн ур чадвартай гэж Үндэсний аудитын газраас үзэж байгаа. 

Яагаад гэвэл бидэнд ирүүлсэн тайлан, хийсэн санхүүгийн ажилтнуудын зүгээр энэ алдаа юунаас болж гарч байна вэ гэхээр зэрэг гаргаж байгаа шийдвэр гаргах түвшний хүмүүс маань шийдвэрээ гаргахдаа өнөөдөр Монгол Улсад мөрдөгдөж байгаа хууль эрх зүйн хүрээнд шийдвэрээ гаргаад өгчих юм бол санхүүгийн ажилтнууд ажлаа хийгээд явах бүрэн боломжтой. 

Жишээлбэл АСЕМ. Сая Ц.Мөнх-Оргил гишүүний ярьж байгаа АСЕМ-ийн асуудал маань өнөөдрийн мөрдөгдөж байгаа Монгол Улсын Төсвийн тухай хуулийн 42,1,1-д төсөв батлагдсан төсвийг зөв зохистой тухай батлагдсан зориулалтын дагуу зарцуулах үүрэгтэй. Тэгэхээр төсөвт батлагдаагүй мөнгийг гаргаснаар саяын энэ асуудлууд үүсэж Гадаад харилцааны яам гэхэд хязгаартай дүгнэлт авч байгаа ийм байгаа. Санхүүгийн ажилтнуудын хувьд бол ямар нэгэн доголдол дутагдал байхгүй. 

Ж.Энхбаяр: -  Гэхдээ нэг зүйл эцсийн эцэст гарын үсэг зурж байгаа санхүүгийн тэр хариуцсан хүмүүс л хуулиа барих үүрэгтэй шүү дээ. Ажил хийж байгаа удирдлагууд мэргэжлийн бус улсууд алдаа гаргаж болно. Түүн дээр санхүү хариуцсан улсууд энэ болохгүй гэдгээ л хэлж байх ёстой. Тийм биз. Түүнээс даргаа дагаад намираад байдаг санхүүгийн хүн бол санхүүгийн хүн биш. Тийм биз дээ? 
Ц.Наранчимэг: - Тийм.
Ж.Энхбаяр: - Тэр талын шаардлагаа тавина та буруу ярьж байна шүү. Дарга нь зөв бол санхүү нь зөв биш. Санхүү нь зөв байж дарга нь зөв болдог байхгүй юу даа. 
Ц.Наранчимэг: - Ур чадварын хувьд хэлж байна. 
Ж.Энхбаяр: - Тийм шаардлагаа цаашдаа үргэлжлүүлээд 1 дүгээрт тавих. 2 дугаарт АСЕМ-тай холбоотой саяын зөрчлийг дэлгэрэнгүй гарга. Үнэхээр Үндэсний аюулгүй байдлын зөвлөлөөс зөвлөмж гарсан уу? 
Ц.Наранчимэг: - Гарсан. 
Ж.Энхбаяр: - Түүнийг үзнэ. Тэр худалдан авалт зохистой тэр бусад харьцуулалт худалдан авалтын дүнгээ барьсан уу эсхүл үүн дээр ямар нэгэн албан тушаал ашигласан үнэтэй нийлүүлсэн, шахсан ийм зүйл байх юм бол үүнийг бид нар асуудал болгож ярья. Үнэхээр энэ яаралтай асуудал болоод Аюулгүй байдлын зөвлөмж гараад түүний дагуу зарцуулалт тайлагнасан юм нь санхүүгийн анхан шатны бүртгэл материал нь зөв бүрдсэн бол тусдаа нэг асуудал гэж үзье. Үүнийг та бүхэн бид нарт гаргаж өгөх үүрэг хүлээлээ шүү. 
Ц.Наранчимэг: - Тэгье.
Ж.Энхбаяр: - 2 дугаарт ажлын үр дүнгийн гүйцэтгэлийн тайланг энэ 4 байгууллага дээр хийгээд намар танилцуулах. 
Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн тайлан болон “Монгол Улс 2016 онд төсвийн гүйцэтгэлийг батлах тухай” Улсын Их Хурлын тогтоолын төслийн 2 дахь хэлэлцүүлгийг хийж дууслаа. Санал, дүгнэлтийг Төсвийн зарлагын хяналтын дэд хороонд хүргүүлнэ. Баярлалаа. 

Дараагийн асуудал. Х.Булгантуяа сайдаа Эдийн засгийн байнгын хороо хуралдаагүй байна. Дараагийн асуудлууд үндсэндээ ингээд байхгүй боллоо шүү дээ. Бүгд нөгөө асуудал нь бүгд адилхан уу? Хоёулаа юу? Та явлаа юу? За. Х.Булгантуяа яах вэ тэгээд? Одоо энэ чинь зээлүүд чинь тийм яаралтай биш юм уу? Орхих юм уу тэгээд хуралдахгүй шүү дээ дахиж. Д.Лүндээжанцан гишүүнээ Эдийн засгийн байнгын хороо зөвшилцөөгүй байхад бид нар хуралдаж болох уу? Бишээ Эдийн засаг нь яг одоо хуралдаж байгаа юм байна. Тэгэхээр бид нар хүлээж байгаад хуралдах уу? Тэгье. Дараагийн асуудал Эдийн засгийн байнгын хороон дээр зөвшилцөж байгаа юм байна. Эдийн засгийн байнгын хорооны хуралдааны дараа манай Байнгын хороо үргэлжлэн хуралдана. Түр завсарлая. 

Санал, дүгнэлтээ ирүүлсэн байна. Монгол Улсын Засгийн газар Дэлхийн банкны Олон улсын хөгжлийн ассоциаци хоорондын “Эдийн засгийн удирдлагыг дэмжих хөтөлбөрийн хөгжлийн бодлогын зээл 1”-ийн санхүүжилтийн хэлэлцээрийн төсөл, Засгийн газраас зөвшилцөхөөр өгсөн. Санал, дүгнэлтийг Засгийн газарт хүргүүлнэ. 
Ажлын хэсэг Сангийн дэд сайд Х.Булгантуяа танилцуулгаа хийнэ. 2 номерын микрофон асаагаарай. 
Х.Булгантуяа: - Эрхэм Байнгын хорооны дарга, Улсын Их Хурлын гишүүд ээ, 

Монгол Улсын Засгийн газар, Олон улсын валютын сан хамтран хэрэгжүүлэх өргөтгөсөн санхүүжилтийн хөтөлбөрийн хүрээнд Дэлхийн банкнаас нийт 440 сая ам.долларын төсвийн дэмжлэгийг 3 үе шаттайгаар авахаар тохирсон байгаа.

Энэ хүрээнд 2017 онд Монгол Улсын Засгийн газар, Дэлхийн банктай хамтран төсвийн тогтвортой байдлыг сайжруулах, алдагдлыг бууруулах, нийгмийн халамжийн хөтөлбөрийг зорилтот бүлэг рүү чиглүүлэх зорилгоор Эдийн засгийн удирдлагыг дэмжих хөгжлийн бодлогын хөтөлбөрийн хөгжлийн бодлогын зээлийн 1 дүгээр шатыг хэрэгжүүлэхээр бэлтгэл ажлыг хангаад байна. 


Хөтөлбөрийн эхний шатны хүрээнд Дэлхийн банкны Олон улсын хөгжлийн ассоциациас 120 сая ам.долларын хөнгөлөлттэй зээлийг 1 үе шаттайгаар авах бөгөөд эхний үе шатад тусгагдсан 9 бодлогын арга хэмжээ бүрэн хэрэгжиж дуусаад байна. 


Тус хөтөлбөрийн зээлийн эргэн төлөгдөх хугацаа 30 жилийн хугацаатай үүнээс эхний 5 жилд үндсэн төлбөрөөс чөлөөлөгдөх ба зээлийн хүү жилийн 0,25 хувь, бусад шимтгэл 0,25 хувийг нэмсэнтэй тэнцүү байна. 


Хөтөлбөрийн зээлийн хэлэлцээр нь Монгол Улсын Олон улсын гэрээний тухай хуулийн 8 дугаар зүйлийн 1.2-т заасны дагуу гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Улсын Их Хурлаар соёрхон батлуулах шаардлагатай юм. 


Иймд асуудлыг хэлэлцэн шийдвэрлэж өгнө үү. 
Ж.Энхбаяр: - Энэ санхүүжилтийн хэлэлцээртэй холбоотойгоор Эдийн засгийн байнгын хороо, Төсвийн байнгын хороо хуралдаж дүгнэлтээ ирүүлсэн байна. Аль аль Байнгын хороо энэ асуудлыг дэмжиж шийдвэрлэж өгнө үү гэсэн санал манай Байнгын хороонд ирүүлсэн байна. Хэлэлцээрийн төсөлтэй холбогдуулан асуулт асуух гишүүд байна уу? Н.Энхболд гишүүн асууя. Н.Энхболд гишүүн. 
Н.Энхболд: - Нөгөө нэг зээлийн дээд хязгаарт маань багтаж байгаа юу гэдэг 1 дүгээрт асуудал байна. Удирдлагыг дэмжих хөтөлбөр гэж яг маш товч үгээр бас нэг ийм юм л хийх юм байгаа юм гэдгийг хэлээч. Эдийн засгийн удирдлагыг дэмжих хөтөлбөр гээд байна шүү дээ. Яг юу хийх юм бэ товчхон хариулаач. 
Ж.Энхбаяр: - Х.Булгантуяа сайд 2 номерын микрофон асаая, хариулъя. 
Х.Булгантуяа: - Н.Энхболд гишүүний асуултад хариулъя. Энэ бол өрийн таазанд тооцогдоод явж байгаа. Зээлийн санхүүжилтүүд бол ер нь яг хэрэгжилтээрээ ашиглалтаараа өрд бол тооцогдоод явдаг. Энэ бол энэ оны санхүүжилт болох 120 сая доллар нь бол энэ оны өрөнд бол тооцогдоод бол явж байгаа, багтаж байгаа өрийн таазанд бол багтаад явж байгаа. 

Энэ бол төсвийн алдагдлыг санхүүжүүлэхэд чиглэгдсэн байж байгаа. Гэхдээ энэ бол авахад бас урьдчилсан шалгуурууд байгаа. Хэрэгжүүлэх 3 жилийн хугацаанд бас тодорхой бодлогын арга хэмжээнүүдийг авах, бодлогын матрицыг бол бид нар тохирсон байж байгаа. Үүн дээр бол төсвийн бодлогын арга хэмжээг хэрэгжүүлснээр төсвийн тогтвортой байдлыг сэргээх нийгмийн хамгааллын системийг бэхжүүлэх, эдийн засгийн өрсөлдөх чадварыг дэмжих гэсэн ийм гол чиглэл рүү бол чиглэсэн байж байгаа. 

Жишээлбэл энэ дээр Хөгжлийн банкны арилжааны бус зээлийн эх үүсвэрийн хөрөнгө оруулалтын санхүүжилт хийхийг бол зогсоох. 2012-2016 оны Хөгжлийн банкны үйл ажиллагаанд хөндлөнгийн аудит оруулах 2017 оны үйл ажиллагаанд нь бас аудит хийх олон нийтэд өөрсдийн вэб сайтаар дамжуулан ил тод болгох гэх мэт бодлогын зарим нэг арга хэмжээнүүд бол орж нийгмийн халамж хамгааллыг бол зорилтод бүлэг рүү чиглүүлэх төсвийн бодлогын арга хэмжээг төсвийг бол нэгтгэсэн нэгдмэл байдлыг хангах, алдагдлыг бууруулах цаашлаад бас эдийн засгийн өрсөлдөх чадварыг сайжруулах гэсэн ийм 3 чиглэл рүү чиглэсэн бодлогын арга хэмжээ болж орж ирнэ гэсэн үг. 

Ж.Энхбаяр: - Төсөлтэй холбогдуулан үг хэлэх гишүүд байна уу? Алга байна. Санал хураалт явуулъя. Монгол Улсын Засгийн газар Дэлхийн банкны Олон улсын хөгжлийн ассоциаци хоорондын “Эдийн засгийн удирдлагыг дэмжих хөтөлбөрийн хөгжлийн бодлогын зээл 1”-ийн санхүүжилтийн хэлэлцээрийн төслийг зөвшөөрч Засгийн газарт гарын үсэг зурах эрх олгоё гэсэн томьёоллоор санал хураалт явуулъя. 
81,8 хувийн саналаар дэмжигдлээ. Асуудал хэлэлцсэн тухай тэмдэглэл санал, дүгнэлтийг Засгийн газарт хүргүүлэх болно. 

Дараагийн асуудал. Монгол Улсын Засгийн газар, Японы Олон Улсын хамтын ажиллагааны байгууллага хооронд байгуулах “Төсөв, нийгэм, эдийн засгийн шинэчлэлийн хөгжлийн бодлогын зээл”-ийн хэлэлцээрийн төсөл, зөвшилцөх, санал, дүгнэлт Засгийн газарт хүргүүлэх асуудал байгаа. Танилцуулгыг Х.Булгантуяа дэд сайд хийнэ. 2 номерын микрофон асаагаарай. 
Х.Булгантуяа: - Эрхэм Байнгын хорооны дарга, гишүүд ээ, 

Монгол Улсын Засгийн газар, Олон улсын валютын сантай хамтран хэрэгжүүлэх өргөтгөсөн санхүүжилтийн хөтөлбөрийн санхүүжилтийн багцын хүрээнд Япон Улсын Засгийн газраас 850 сая ам.долларын санхүүжилтийн хөтөлбөр хэрэгжих бөгөөд 3 жилийн хугацаанд олгохоор тохирсон байгаа. 

Энэхүү санхүүжилтийн эхний шат болох Төсөв, нийгэм, эдийн засгийн шинэчлэлийн хөгжлийн бодлогын зээлийн 32 тэрбум иений санхүүжилтийн хэлэлцээрийг Японы олон улсын хамтын ажиллагааны байгууллагатай байгуулахаар төлөвлөөд байна. Санхүүжилтийн хэлэлцээрийн нөхцөл нь эргэн төлөгдөх хугацаа 20 жил үүнээс үндсэн төлбөрөөс чөлөөлөгдөнө. Зээлийн жилийн хүү 0,8 хувь, урьдчилгаа шимтгэл нь 0,1 хувь болно. 

Энэхүү бодлогын зээлийн хүрээнд макро эдийн засгийн тогтвортой удирдлагыг хангах, нийгмийн эмзэг бүлэгт туслалцаа үзүүлэх болон эдийн засгийг тогтворжуулах замаар эдийн засгийн өсөлтийг дэмжих зорилгоор Монгол Улсын төсвийн зардлыг санхүүжүүлэхээр тохирсон байж байгаа. 
Асуудлыг хэлэлцэн шийдвэрлэж өгнө үү.

Ж.Энхбаяр: - Хэлэлцээрийн төсөлтэй холбогдуулан асуулт асуух гишүүд байна уу? Алга байна. Үг хэлэх гишүүн байна уу? Алга байна. Санал хураалт явуулъя. Засгийн газарт гарын үсэг зурах эрхийг олгоё гэсэн томьёоллоор санал хураалт явуулж байна. 

81,8 хувийн саналаар асуудал дэмжигдлээ. Байнгын хорооны тэмдэглэл, санал, дүгнэлтийг Засгийн газарт хүргүүлнэ. Сангийн яаманд баярлалаа. Гишүүдэд баярлалаа. Хэлэлцэх асуудлаа бид нар хэлэлцэж дууслаа. өнөөдрийн хуралдаан хаасныг мэдэгдье. 


Дууны бичлэгээс буулгасан:


ПРОТОКОЛЫН АЛБАНЫ 

